
граматычнай катэгорыі. Прыкладам 
выкарыстання А. з ’яўляецца верш 
Я.Купалы «У купальскую ноч»: «Це- 
мра з нетрай скача скокі...», «Так шу- 
кае, лазіць лазам...», «Кветкі пільна 
я пільную», «На замкоў замкнёна со- 
рак...».

АМ А НІМ ІЧН А Я РЫФМА, рыфма, 
у якой спалучаюцца словы-амонімы. 
А.р. часта сустракаецца ў фальклоры. 
Выкарыстаная ў вершы, яна стварае 
своеасаблівы маст. каларыт, дазваляе 
выявіць глыбокае веданне паэтам 
роднай мовы, дасканалае валоданне 
ім паэт. тэхнікай.

Спытаўся бог у грэшніка:
— Чаму шмат піў віна!
У гэтым, — кажа, — не мая віна.
Сам знаеш, з гліны ты мяне стварыў,
I каб мне не рассыпацца — я піў.

(М.Танк. «Перайманне Умара Хаяма») 
В.П.Рагойша.

АМАРАЛІЗМ (ад грэч. а... адмаў- 
ленне + лац. тогаііз маральны), ад- 
маўленне універсальнай маралі; ад- 
сутнасць уяўленняў пра дабро і зло 
і пра існаванне маральных норм. 
У свядомасці і паводзінах людзей 
А. можа спараджацца сац. прычы- 
намі і больш пашыраецца ў перы- 
яды сац. крызісаў. Паводле франц. 
філосафа А.Бергсана, тых, каго пры 
жыцці абвінавачвалі ў нешанаванні

«дзяржаўных» каштоўнасцей (напр., 
Сакрата, Ісуса Хрыста), пазней 
прызнавалі найвялікшымі мараліс- 
тамі чалавецтва; Ф .Ніцшэ разглядаў 
А. я к стан выдатнай творчай асобы. 
Аднак часцей пад А. разумеюць ігна- 
раванне агульнапрынятых норм па- 
водзін, абвяшчэнне антымаральных

паводзін «маральнымі». Да праяўлен- 
няў А. можна аднесці цынізм, крайні 
нігілізм, адкрыты эгаізм, чалавекане- 
навісніцтва. В.Р.Языковіч.

АМАТАРСКАЕ ВЫЯЎЛЁНЧАЕ I ДЭ- 
КАРАТЫЎНА-ПРЫКЛАДНОЕ МАС
ТАЦТВА, самадзейная творчасць 
у галіне жывапісу, скульптуры,

Да арт. Аматарскае выяўленчае і дэкаратыўна-прыкладное мастацтва. Пленэр 
манументалънай скульптуры на тэрыторыі комплексу Курган Славы Савецкай Арміі — 
вызваліцельніцы Беларусі. 2003.

